
PEPE ALVAREZ INTERVEN O DIA 3 NUNHA ASEMBLEA EN VIGO COMO ACTO

PREVIO AO 11N

Rexistrada a convocatoria de folga no Ministerio de Traballo

Redaccién.- Os actos previos a
folga xeral do 11N xa botaron a andar co
rexistro da convocatoria este luns ante o
Ministerio de Traballo e Economia So-
cial.

Neste contexto, en Galicia esta pre-
vista unha asemblea en Vigo, para o
vindeiro dia 3 de novembro, as 11.30
horas no Auditorio Municipal do Conce-
llo, na Praza do Rei.

Nesta asemblea interviran o secre-
tario xeral de UGT, Pepe Alvarez; asi
como os secretarios xerais de UGT-Ga-
licia e UGT-Vigo, Cristébal Medeiros e
Ernesto Fontanes, respectivamente.

En canto ao rexistro oficial da con-
vocatoria de folga, este levouse a cabo
conxuntamente con CCOO, CGT, CNT,
Co.Bas, Intersindical, a Union de Acto-
res e Actrices, Solidariedade Obreira e a
Confederacion de Sindicatos de Inquili-
nas, no Ministerio de Traballo. Con esta
iniciativa, o sindicato pretende impulsar
un paro na producion que sirva para re-
clamar solucions urxentes a crise de vi-
venda, melloras salariais e avances nos
dereitos laborais e sociais.

O secretario xeral de UGT, Pepe Al-
varez, explicou que a convocatoria res-
ponde a necesidade de situar a vivenda
no centro do debate publico e de esixir
as administracions medidas concretas
para garantir que as persoas traballa-
doras poidan acceder a unha vivenda
digna.

Pepe Alvarez defendeu a necesi-
dade de actuar de xeito inmediato me-
diante o control dos prezos do alugueiro,
a proteccion das persoas afectadas po-
los desafiuzamentos e medidas para
frear a concentracion de vivendas en
mans de fondos de investimento. A me-
dio e longo prazo, reclamou politicas es-
truturais que impulsen a construcién de
vivenda protexida de forma permanente,
especialmente, destinada ao alugueiro
alcanzable.

COMNSELLERIA DE CULTURA,
XUNTA EDUCACIE}IN. FURMACI'%JN
DE GALICIA | pPROFESIONAL E UNIVERSIDADES

O secretario
xeral de UGT su-
blifiou que a folga
ten tamén unha
dimensioén laboral
e salarial. Neste
sentido, denun-
ciou que a nego-
ciacion coa patro-
nal para alcanzar
un acordo xeral
que sirva de refe-
rencia aos conve-
nios colectivos
leva mais dun
ano pendente. A
falta de avances
esta a dificultar
as negociaciéns
en distintos sec-
tores e pode dar
lugar a un au-
mento das mobili-
zacions.

En materia
salarial, Pepe Al-
varez reclamou
unha subida de
polo menos 0 7%
do Salario Mi-
nimo Interprofe-
sional para 2027,
co obxectivo de
recuperar poder
adquisitivo e res-
ponder a evolucién dos prezos. Tamén
sinalou a reducion do tempo de traballo
e a mellora da seguridade e a saude la-
boral como outras prioridades sindicais.

Desde UGT reclamase tamén que
avance a reforma da normativa de pre-
vencion de riscos laborais, cuxo pro-
xecto ainda non chegou ao Congreso
dos Deputados.

A folga xeral pretende incorporar ao
debate publico outras cuestions funda-
mentais para as persoas traballadoras,
como a defensa do sistema publico de
pensiéns e as garantias na xestién das
baixas laborais.

3 DE NOVEMBRO, 11.30 horas

O secretario xeral de UGT insistiu
en que a mobilizacién se vifia prepa-
rando antes da convocatoria de elec-
ciéns xerais e defendeu o seu caracter
laboral e social. O obxectivo, explicou, é
que as reivindicacions sobre vivenda,
salarios, negociacion colectiva e derei-
tos sociais tefian unha resposta efec-
tiva por parte das administraciéns publi-
cas e o0s axentes sociais. Coa
convocatoria do 11 de novembro, UGT
busca reforzar a mobilizacién social para
reclamar cambios que permitan mellorar
as condicions de vida das persoas tra-
balladoras e garantir o acceso a dereitos
esenciais como a vivenda, o emprego
digno e a proteccion social.

INAUGURANSE AS XORNADAS “LUGO CON MEMORIA”

Redaccioén.- Este martes, no salén de
actos da Deputacion de Lugo, tivo lugar o
primeiro acto das xornadas “Lugo con me-
moria”, organizadas pola Fundacion Luis
Tilve co patrocinio da institucion provincial,
que abriu o acto coa intervencion de Pilar
Garcia Porto, deputada provincial da Area
de Réxime Interior, Promocién do Territorio
e Turismo, quen manifestou a importancia
de apoiar as politicas de Memoria € inicia-
tivas como as da Fundacién, e mais nuns
tempos nos que se terxiversa a verdade
histérica e os autoritarismos ameazan a
democracia. Se ademais se lembra a Me-
moria dun lugués como Manuel Cordero,
que destacou pola sua defensa dos valores
democraticos e do voto feminino, é tamén
un acto de xustiza.

O acto, 6 que asistiron o secretario xe-
ral de UGT-Lugo-Lemos-Costa, Angel
Tomé; a vicesecretaria xeral de Dereitos
Sociais de UGT-Galicia, Ana Pereiro; e o
secretario territorial de Lugo de UGT-SP,
Lito Rivas, entre outros comparieiros, se-
guiu cun debate entre o director da Funda-
cién, Guillerme Pérez, e a doutora en His-
toria da Universidade Complutense de
Madrid, Ana Martinez Rus, a través do cal
foron compartindo cos asistentes a biogra-
fia do dirixente de UGT Manuel Cordero,ou
a histdrica aposta da organizacion socialis-
tas e do sindicato pola igualdade, dende os
primeiros artigos 6 respecto de Pablo Igle-
sias, en 1888, nos que criticaba a explota-
cién das mulleres e dos nenos, que sufrira

en carne propia,
indicando que
“unha dobre su-
peditacion sufre
hoxe a muller: a
supeditacion
economica, xe-
ral atoda a clase
asalariada, e a
supeditacion 6
varon”, ata a cre-
acion do Grupo
Femenino So-
cialista.

Pero o groso
do debate xirou entorno & consecucion do
voto feminino na Constitucién de 1931, du-
rante a Il Republica nas Cortes Constituin-
tes, e para o que foron precisas tres vota-
cioéns: unha para que se recofiecera o
dereito a voto na Constitucion e non nunha
lei posterior de menor rango, outra para
apoiar o sufraxio feminino e unha terceira
para que non se aprazara o dereito a voto
das mulleres ou se circunscribise so a elec-
cions municipais. Tres votacions nas que foi
fundamental o apoio dos socialistas (todos
eles dirixentes tamén da UGT) que supu-
xeron mais do 50% do voto favorable, ga-
fAandose a ultima delas por s6 4 votos.
Sendo o Unico grupo que votou en bloque
fronte & dispersion do voto no resto de par-
tidos, que votaron divididos, ou directa-
mente en contra, como no caso dos gale-
guistas, que considerando que o voto da

LUGO con
MEMORIA

muller poderia favorecer a dereita, optaron
por ausentarse na segunda votacion, ou
votar que se pospuxera o voto da muller na
terceira. Ante este temor, Cordero contes-
tou que: “na pelexa, no exercicio do dereito,
€ onde se capacitan as vontades, e se for-
man as conciencias para o exercicio do de-
reito mesmo”.

O evento se pechou coa recomenda-
cion do directo da Tilve de mercar o libro
“Manuel Cordero y el voto femenino”, para
poder cofiecer a realidade do acontecido co
sufraxio feminino, fronte a bulos interesa-
dos, e invitando 6s asistentes 6 seguinte
acto, que tera lugar o vindeiro xoves 29 de
outubro, as 19.30 horas, no mesmo lugar,
para falar da represion que exerceu sobre
as mulleres o “Patronato de Proteccion a la
Mujer” durante o franquismo.

O METAL DE LUGO MANTEN A PRESION CUNHA NOVA XORNADA DE FOLGA

MAIORITARIA

Redaccion.- Nesta segunda xornada
de folga, a deste mércores, no metal de
Lugo, de novo, o seguimento volveu ser
maioritario. Ademais, como xa sucedera
hai unha semana, os traballadores prota-
gonizaron unha manifestacion, neste
caso polas ruas da cidade lucense, na
que demandaron un convenio digno para
o sector.

Estas convocatorias responden ao
mandato dado polas diferentes asem-
bleas do persoal celebradas nas ultimas
semanas, que aprobaron iniciar un ca-
lendario de mobilizaciéns.

A parte social fixo un exercicio xene-
roso de retirar ou minimizar as reivindi-
cacions ultimas ata uns minimos xa difi-
ciles de minorar mais, en prol de que
fosen aceptados.

A pesar diso, reprobase de plano a in-
capacidade da patronal para achegar nin-

gun tipo de proposta, mais alé de peque-
nos temas pero sen entregar novas ofer-
tas salariais nin de xornada, e criticase a
intencién deliberada do empresariado de
prolongar as negociacions. Neste senso,
incidese en que o persoal do sector non
esta en disposicion de agardar mais po-
los seus convenios, tendo en conta a
perda constante de poder adquisitivo de-
bido @ medra da carestia da vida e a ne-
cesidade de actualizar non s6 os soldos,
senon tamén as condicions laborais e so-

ciais.

No tocante as demandas da parte so-
cial, reivindicanse subas salariais que
permitan manter un nivel de vida digno e
0 poder adquisitivo; reducir a xornada la-
boral un dia por ano a partir de 2027;
ampliar a cobertura nas baixas médicas;
mellorar as licenzas; melloras na preven-
cién e seguridade; ou medidas para com-
bater a precariedade laboral que se esta
a instalar no sector.

XXX ENCONTRO SINDICAL DA MULLER EN VIGO

Redaccion.- UGT-Vigo organi-
zou, un ano mais, o Encontro Sindi-
cal da Muller, que nesta XXX edicion
desenvolveuse baixo o lema “Dobre
condicién: mulleres migrantes traba-
Illadoras”.

O Encontro, que se celebrou no
Hotel Coia (Vigo), arrancou coa pre-
sentacion que correu a cargo da se-
cretaria de Igualdade de UGT-Vigo,
Laura Amez. Tamén inervifieron o
secretario xeral de UGT-Vigo, Er-
nesto Fontanes, e o secretario xeral
de UGT-Galicia, Cristobal Medeiros.
De seguido, a concelleira de Igual-
dade do Concello de Vigo, Ana Laura
Iglesias, foi a encargado da inaugu-
racion.

Testemuios mulleres
traballadoras inmigrantes

A continua-
cién, abrironse
0s espazos de
traballo cos rela-
torios e mesas
de debate. Con-
cretamente,
nesta edicion
déuselle voz a
duas mulleres
traballadoras in-
migrantes para
que achegasen
a slUa experien-
cia e relatasen
as suas dificultades e retos no seu
dia a dia tanto por ser mulleres tra-
balladoras como inmigrantes..

Ademais destes testemunos, in-
terviu a secretaria de Igualdade de
UGT-Galicia, Trinidad Campos; a
responsable da Asociaciéon Diversi-
dades Acolle, Natalia Escuder; e

Laura Seara, directora de Red-Ta-
lento.

Xa a ultima hora da mana tivo lu-
gar o acto de clausura no que inter-
viu a primeira tenente de alcalde do
Concello de Vigo, Carmela Silva; e a
secretaria de Igualdade de UGT-
Vigo.

UGT, UNICA FORZA SINDICAL QUE CRECE NAS ELECCIONS DE STELLANTIS

VIGO TRAS SUMAR DOUS NOVOS REPRESENTANTES

Redaccion.- A Federacion de In-
dustria, Construcién e Agro de UGT va-
lora o respaldo do persoal de Stellantis
Vigo como un recofiecemento ao traba-
llo rigoroso, a negociacion responsable
e a defensa firme dos dereitos laborais
nun momento clave para o sector da
automocion.

UGT FICA alcanzou un resultado de-
terminante nas eleccions sindicais cele-
bradas na fabrica de Stellantis en Vigo.
O Sindicato converteuse na unica forza
sindical que incrementa a sua repre-
sentaciéon no comité de empresa tras
sumar dous novos delegados e delega-
das no proceso de votacion.

Este avance supén un impulso sig-
nificativo para UGT FICA dentro da
maior planta industrial da comarca, con-
solidando a confianza dos traballadores
e traballadoras na xestion e o modelo de
representacién da organizacion. Men-
tres a representacion global do comité
se reaxusta, o Sindicato destaca como a
opcidn que mais apoios gafou entre o
persoal.

Agradecer a confianza

A representaciéon sindical de UGT
FICA en Stellantis Vigo agradece a con-
fianza depositada polo persoal durante
as duas xornadas de votacion e consi-

dera que "o respaldo dos traballadores
e traballadoras nas urnas é o reflexo
dun compromiso diario co persoal. Ser o
Unico sindicato que crece e suma novos
delegados e delegadas fortalécenos
para seguir garantindo a estabilidade, o
emprego de calidade e a defensa das
condicions laborais ante os retos indus-
triais que afronta a planta”.

Con este resultado, UGT FICA
asume o novo periodo de mandato coa
responsabilidade de seguir liderando
propostas construtivas no Comité de
empresa, garantindo a defensa do per-
soal e participando de forma activa nas
negociacions futuras da planta de Ste-
llantis Vigo.

n°®1.115

Semana do 19 ao 25 de outubro de 2026

GALICIA LABORAL, Boletin dixital da UGT de Galicia




Os RIDERS DE GLOVO MOBILIZANSE EN VIGO POR UNHAS CONDICIONS
LABORAIS E SALARIAIS DIGNAS NA PROVINCIA

FeSMC Pontevedra
iEN LUCHA!

HUELGA DE
RIDERS DE GLOVO!

Redaccién.- FeSMC-Pontevedra con-
vocou este fin de semana duas xornadas

o/ EXPLOTACION!

de folga e unha concentracién, no centro
comercial Vialia en Vigo, na que os riders
de Glovo reclamaron a aplicacion do con-
venio provincial de transporte co fin de
frear a deriva salarial e das condicions la-
borais que estan a sufrir.

As xornadas de folga repetiranse os
dias 31 de outubro e 1 de novembro.

Os traballadores tamén denuncian a

modificacién unilateral por parte da em-
presa de quendas e das condiciéns de tra-
ballo sen seguir os cauces legais estable-
cidos. Tamén acusaron a direccion dun
réxime sancionador que usa como base
sistemas automatizados.

A todo isto engadenselle erros fre-
cuentes nos pagos das néminas e atrasos
no seu abono, ademais de falta de trans-
parencia.

CONTINUAN AS MOBILIZACIONS NO TRANSPORTE DE MERCADORIAS POR
ESTRADA DA CORUNA POR UN CONVENIO DIGNO

Redaccion.- Novas mobilizaciéns
ante o bloqueo da negociacion do con-
venio colectivo de transporte de mer-
cadorias por estrada da provincia da
Corufia, despois de que a mesa nego-
ciadora quedara rota pola falta de
avances coa patronal. Dende FeSMC-
UGT reclaman incrementos salariais
que permitan recuperar o poder adqui-
sitivo perdido nos ultimos anos, asi
como avances na xornada e na remu-
neracion dos diferentes tempos de tra-
ballo no sector.

Xa o dia 9 tivo lugar a primeira mo-
bilizacién en Santiago, o dia 15 na Co-
rufa e este xoves a concentracion foi
en Naron.

Hai que lembrar que o sector arras-
tra desde hai anos unha importante
perda de poder adquisitivo. Nos ulti-
mos trece anos a diferenza entre a
evolucién dos salarios e o IPC situase
arredor dun 15 %.

No ano 2025 as organizacions sin-
dicais conseguiron un incremento sa-
larial do 4 % e que as pagas extraordi-
narias pasaran de 25 a 30 dias. A
intencion era pechar daquela unha ne-
gociacion rapida e retomar en 2026 a

negociacion
dun convenio
plurianual que
permitise abor-
dar tanto os sa-
larios como a
xornada e o
resto das con-
diciéns labo-
rais. Porén, as
reuniéns coa
patronal non
permitiron
avanzar.

Entre as principais discrepancias
figura a proposta econémica da patro-
nal, que os sindicatos consideran in-
suficiente ante a evolucién dos pre-
zos. As organizacions sindicais
reclaman unha actualizacion salarial
que permita recuperar poder adquisi-
tivo e rexeitan unha proposta do 3%
fronte a un IPC que xa esta no 4,9 %.
Tamén reclaman que as melloras te-
fan efectos retroactivos desde o 1 de
xaneiro de 2026.

A xornada é outra das cuestiéns
centrais da negociacion. Os sindicatos
denuncian que o sector esta sometido
a unhas condicions especificas deri-

vadas do réxime de xornadas espe-
ciais do transporte, polo que determi-
nados tempos nos que as persoas tra-
balladoras deben permanecer a
disposicion da empresa non computan
como xornada efectiva. Por iso, entre
as reivindicacions figura a creacion
dun complemento de presenza que re-
munere estes tempos.

As organizacions sindicais recla-
man tamén que se remunere o traballo
en horarios especialmente gravosos.
En particular, denuncian que a patronal
non acepta o aboamento da nocturni-
dade nin do traballo en domingos, ma-
lia que se trata de situacions habituais
no sector.

UGT RECLAMA MAIS AMBICION EUROPEA PARA ERRADICAR O
SENFOGARISMO ANTES DE 2030

O sindicato valora a aprobacién da primeira recomendacién da UE sobre senfogarismo, pero reclama mais
financiamento, medidas preventivas e unha resposta que inclia a todas as persoas sen fogar

Redaccién.- O Consello da Unién
Europea aprobou o 19 de outubro a pri-
meira recomendaciéon europea sobre
senfogarismo e exclusién residencial, un
avance nunha reivindicacion histérica de
UGT. O sindicato impulsou en 2023, no
Comité Econémico e Social Europeo, o
primeiro ditame que reclamaba a Comi-
sion Europea un marco comun para as
estratexias nacionais contra o senfoga-
rismo. Con todo, ainda que a recomen-
dacion establece orientaciéns para abor-
dar o problema, non impén obrigaciéns
xuridicamente vinculantes aos Estados
membro.

O texto propén mellorar a deteccion
de situaciéns de risco, previr os desafiu-
zamentos, facilitar o acceso a servizos de
apoio e ampliar a oferta de vivenda social
e alcanzable. Tamén expon establecer
obxectivos medibles, mobilizar investi-
mentos e reforzar a coordinacion entre as
administraciéns. UGT considera que a
recomendacion presenta limitacions
tanto na sua definicién como no seu am-
bito de aplicacion, ao deixar féra as per-
soas migrantes sen fogar.

O sindicato reclama unha resposta
mais ambiciosa, con financiamento sufi-
ciente e medidas para erradicar o senfo-
garismo antes de 2030. Critica que a Co-
mision non asuma un papel mais eficaz
na coordinacion europea e defende inte-
grar as politicas de vivenda, emprego e
proteccion social, especialmente para
quen, a pesar de traballar, non poden
acceder a unha vivenda digna. Advirte de
que crece o senfogarismo entre as per-
soas traballadoras pobres. Tamén esixe
prevencion, alternativas habitacionais e
participacion das persoas afectadas e in-
terlocutores sociais mediante o dialogo
social e a negociacion colectiva

Mari Carmen Barrera, secretaria de
Politicas Europeas de UGT e vicepresi-
denta do Grupo dos Traballadores do
CESE, forma parte do Comité de Direc-
cién da Plataforma Europea para Com-
bater o Senfogarismo (EPOCH). O pa-
sado 30 de setembro participou nunha
conferencia organizada por HOGAR SI,
FEANTSA e o CESE en Bruxelas, na
que defendeu a necesidade de intervir
antes de que as persoas perdan a sua vi-
venda.

En Espafia, UGT convocou unha
folga xeral para o 11 de novembro co
obxectivo de reclamar vivenda alcanza-
ble, salarios dignos e prezos mais xustos.
Entre as suas propostas figuran ampliar
0 parque publico de vivenda protexida,
frear a especulacion, desbloquear a ne-
gociacion colectiva e aumentar polo me-
nos un 7% o salario minimo interprofe-
sional en 2027.

Segundo os datos recollidos polo
Consello, os prezos nominais da vivenda
aumentaron mais dun 60% na Unién Eu-
ropea entre 2013 e 2024, por encima da
evolucion dos ingresos. A Comision Eu-
ropea avaliara os avances e presentara
un balance ante o Consello cinco anos
despois da adopcién da recomendacion.

UGT insiste en que combater o sen-
fogarismo esixe compromisos sostidos,
recursos suficientes e politicas coordina-
das que garantan o acceso a unha vi-
venda digna e eviten que a exclusion re-
sidencial siga afectando as persoas mais
vulnerables e a quen, ainda tendo em-
prego, non poden facer fronte ao custo
da vivenda.

UGT DENUNCIA A IDEALISTA E FOTOCASA ANTE O MINISTERIO DE
CONSUMO POR PUBLICIDADE ENGANOSA

O sindicato constata que ambos portais inmobiliarios clasifican e categorizan falsamente como "ocupadas ile-
galmente” vivendas con inquilinos con contrato en regra, usufrutuarios ou execucions hipotecarias

Redaccién.- A Union Xeral de Traba-
lladoras e Traballadores (UGT) presentou
unha denuncia ante a Direccién Xeral de
Consumo, dependente do Ministerio de De-
reitos Sociais, Consumo e Axenda 2030,
contra as empresas titulares dos portais in-
mobiliarios Idealista e Fotocasa por pre-
suntas practicas comerciais desleais, pu-
blicidade enganosa e incumprimento da
normativa de informacién ao consumidor.

A denuncia fundaméntase nunha ex-
haustiva mostraxe de anuncios publicados
nas plataformas. Nel demdstrase como am-
bos os portais crean, clasifican e promo-
cionan filtros e categorias como “ocupa-
das”, “ocupadas ilegalmente”, “sen
posesion” ou “non visitables”, agrupando
baixo unha mesma etiqueta comercial si-
tuaciéns xuridicas completamente distin-
tas.

Existen nas duas plataformas dixitais

unha pestana ou filtro que
permite a procura de vi-
vendas baixo a epigrafe
de “ocupadas ilegal-
mente”. Na maioria dos
anuncios ofrécese como
unha “oportunidade para
investimentos” e noutros
casos “casas con bichos”.
Nalguns casos, un mesmo
anuncio ofrécese en tres
categorias distintas: “Ocu-
pado ilegalmente” e “Alu-
gado con inquilinos” ou
“Nuda propiedade”.

UGT detectou nume-
rosos casos nos que Vi-
vendas con arrendamentos vixentes de per-
soas maiores con usufruto vitalicio ou
procedementos de execucién hipotecaria
son etiquetadas sistematicamente polos
portais como «ocupadas ilegalmente».

Existe un caso de Fotocasa que oferta a vi-
venda dunha persoa usufrutuaria de 83
anos coma se fose unha ocupacioén sen ti-
tulo e ofréceo como un investimento de
345.000 euros sobre un inmoble que pode

chegar a 650.000 nunha venda posterior.

Outro anuncio, dun inmoble de 12 me-
tros cadrados, coa seguinte situacion: “A
propiedade atdpase actualmente ocupada,
polo que non é posible realizar visitas ao in-
terior. A adquisicion exponse nestas condi-
cions, sendo o comprador quen debera
asumir a xestion da situacion posesoria
existente”, é dicir que a persoa inquilina
esta nunha situacion legal e non existe nin-
gunha demanda sobre ela. E un caso onde
non se entende que se considere ao inqui-
lino como ocupa ilegal.

Ademais, atoparonse anuncios con da-
tos esenciais como a superficie, nimero
de cuartos, planta ou localizacion exacta
que son inexactos ou non foron verifica-
dos. Nalguns casos Usanse imaxes que
non corresponden coa vivenda real. Publi-
canse fotografias de fachadas con carteis
superpostos de «Inmoble OKUPADO en
VENDAM» ou imaxes do interior con avefios
privados de usufrutuarios/inquilinos, xunto
con datos privados (idade, xénero, locali-
zacion), o que supdn unha vulneracion da
vida privada e, sobre todo, asimilase in-
xustamente a persoas inquilinas e usufru-
tuarias coa figura do “inquiokupa”.

A estigmatizacion de familias tra-
balladoras e vulnerables

UGT entende que presentar a inquilinos
ou persoas en conflito xudicial como 'oku-
pas' non so6 é xuridicamente falso e induce
a erro ao comprador, sendn que estigmatiza
a familias traballadoras e vulnerables as
que se coloca nunha posicion de delin-
cuencia e persecucion social cando elas
cumpren coa sua parte do contrato e, en
todo caso, exercen dereitos que lles permi-
ten permanecer na vivenda de forma legal.

UGT presentou denuncia ao Minis-
terio de Consumo onde solicita:

A apertura inmediata de dilixencias pre-
vias de investigacion a ldealista e Foto-
casa.

Requirir a ambas empresas os criterios
técnicos e a documentacion que esixen aos
anunciantes antes de catalogar un inmoble
como "ocupado ilegalmente”.

Dar traslado das actuacions a Comi-
sién Nacional dos Mercados e a Compe-
tencia (CNMC) e as autoridades de super-
vision do Regulamento Europeo de

Servizos Dixitais (DSA).

A adopcion de medidas sancionadoras
que corrixan estas condutas e impidan a
distorsion do mercado inmobiliario dixital.

UGT advirte do impacto social destas
practicas, e que este tipo de anuncios bus-
can fomentar un discurso que xustifique a
accién posterior que non é outra que ex-
pulsar ao inquilino do seu fogar para vender
o inmoble. Estas vivendas xeran unha alta
rendibilidade especulativa para aqueles in-
vestidores que se atreven a entrar neste
tipo de vivenda cun conflito xuridico aberto,
ainda que na realidade son practicas que
expulsan a persoas, normalmente as mais
vulnerables, dos seus domicilios sen alter-
nativa habitacional s6 por unha rendibili-
dade econdmica.

Para rematar, o sindicato considera
que ambas as plataformas son responsa-
bles de fomentar este discurso, alén de
utilizar unha falsidade para ofrecer opor-
tunidades de investimento sen ter en
conta a situacion das persoas afectadas.
Estas plataformas, coa suia aparente neu-
tralidade, non tefien ningun tipo de sensi-
bilidade cara as persoas aos que estig-
matiza como okupas.

Redaccioén.- UGT valora positivamente
a aprobacion da Real Decreto-lei 31/2026,
do 20 de outubro, que incorpora importan-
tes avances en materia de proteccion so-
cial, especialmente para as mulleres traba-
lladoras, as vitimas de violencia machista e
as familias con responsabilidades de coi-
dados.

Unha das principais novidades é o re-
cofiecemento dunha situacién especial de
incapacidade temporal para determinados
trastornos asociados @ menopausa que re-
sulten incapacitantes, sen necesidade de
acreditar un periodo minimo de cotizacion.

UGT foi pioneira en abordar a meno-
pausa nos centros de traballo e conta cun
protocolo para a menopausa na contorna
laboral, que permite incorporar medidas de
prevencién, acompafiamento e adaptacion
das condicions laborais a través dos plans
de igualdade e a negociacion colectiva.

“Celebramos este avance, pero o noso
obxectivo é que as mulleres non tefian que
recorrer a unha baixa porque as suas em-
presas non adaptasen as condicions de
traballo. A menopausa debe abordarse ta-
mén desde a prevencion e a igualdade la-
boral”, sinala Lola Navarro, vicesecretaria
xeral de UGT.

Ademais, o sindicato esta a trasladar
esta reivindicacion ao ambito europeo,
onde traballa para que a menopausa sexa
recofiecida como unha cuestion de saude
laboral e se avance cara unha lexislacion
que garanta dereitos e proteccion as tra-
balladoras en todos os Estados membro.

UGT valora moi positivamente o reco-
fAecemento dunha baixa médica especial
para as lesions derivadas da violencia de
Xxénero, sen esixencia de cotizacion minima
e con dereito a prestacion econdémica
desde o dia seguinte ao da baixa.

Para o sindicato, esta medida constitue
un avance necesario no cumprimento dos
compromisos do Pacto de Estado contra a
Violencia de Xénero e na garantia da auto-
nomia econdémica das vitimas.

“Ningunha muller que sofre violencia
machista deberia atoparse, ademais, con
dificultades econdmicas para recuperarse.
Protexer os seus dereitos laborais e so-
ciais é unha obrigacion dos poderes publi-
cos”, afirma Lola Navarro.

Outra das melloras que destaca UGT é
o reforzo das prestaciéns de orfandade
para os fillos e fillas de mulleres falecidas
por violencia de xénero, mediante unha

UGT CELEBRA 0S NOVOS DEREITOS PARA AS MULLERES TRABALLADORAS
E AS FAMILIAS CON RESPONSABILIDADES DE COIDADOS

garantia econdémica minima vinculada ao
dobre do salario minimo interprofesional
mensual, nos termos establecidos pola
norma.

Esta proteccion esténdese tamén aos
fillos e fillas de mulleres falecidas como
consecuencia das violencias sexuais, un
avance que o sindicato considera funda-
mental para garantir unha reparacion mais
xusta e integral.

“Non podemos reparar completamente
0 dano que a violencia machista provoca
nestes nenos e nenas, pero si temos a
obrigacion de garantirlles proteccion e
oportunidades de futuro. E unha cuestion
de xustiza social”, sublifia a vicesecretaria
xeral.

Por outra banda, UGT valora as mello-
ras introducidas na prestacion por coidado
de menores afectados por cancro ou outra
enfermidade grave (CUME). Ampliase a
proteccion a situacions nas que os menores
necesitan coidados continuos sen perma-
necer hospitalizados durante longos perio-
dos, simplificase a acreditacion médica e
permitese prolongar a prestacion mais aloé
dos 26 anos en determinados supostos de
discapacidade ou dependencia, tal e como
reivindicou o sindicato.

